
眼科心法要訣 

黃膜上衝歌 

原文 

黃膜一片氣輪起，上衝風輪覆蓋瞳，赤澀淚眵疼痛極，

此因脾胃熱風攻。通脾瀉胃黃芩黑，防軍知母梔膏茺，立應

白芷羊躑躅，鵝不食草麝歸雄。 

*通脾瀉胃湯方：黃芩  黑參  防風   大黃   知母   梔子   

石膏  茺蔚子 

*立應散方：白芷   羊躑躅花   鵝不食草   麝香    當歸    

雄黃 

 

註釋 

黃膜上衝，自氣輪而起，一片黃膜，從下直衝風輪，上掩瞳人。乃脾、胃風

熱，上衝於眼，致生黃膜，淚流赤澀，疼痛極甚。宜通脾瀉胃湯外〔口畜〕立應

散。 

 

 

 


